
Qamaglluteng state-et allakaghmeng 
maligsaghqalgutututut nakmikilleghqamun. 
Kiyang whatesaghqaguten: 

Amarakaghmiinguyaghqaguten 

Nunagpenisaghqaguten 
nakmikivigpeni (ilangakun 
naten tagkaan) 

Waran 18 years 
yugtutkayaghqaguten (ilangitni 
nunani, kinkut 18-
ngughsigalnguut salin 
nakmikiyaghngaaghemng 
ilangitni nakmikilleghni 
nalighmeng 
nakmikiyuwhaalleghni)  

Ilangitni state-eni, iwernga nakan 
qamaglluki, kinkut 
nakmikinghisaghngaaghmeng 
seghleghqiilleghmeng, nanqigtilleghmeng 
nalighmeng ilanganeng salleghmeng. 
State-egpek nalighmeng negpek 
qepghaghtengi ungipaghsughnaketen 
nakmikilleghqaghpeneng. Naalkesukufki 
negpek nakmikistengita qepghaghtengi 
whavek pilghaten: www.vote.gov. 

Qamagtevzighluteng states-et 
ilatesaghqaqiit nakmikilleghmun 
piyaghqaaghfagilgata.  
Naalkennaghan state-egpek 
ungipii, ama ilatfigi nakmimimun 
whani www.eac.gov/vote. 

Uglalghiit states-et nakmikistet ilatestaqiit 
online-kun. Ilasaghngaaghpek gginasaghlluku 
negpek nakmikillghem qepghaghvigani 
nalighmeng Igaghyaghngaaghpegullu 
uutghusaghngaaghpegullu nakmikimun ilatusiq 
tuyughluku. Naalkennaghaten state-emun pit 
apeghtuusat enkangam nakmikistem ilatusii 
igaq mumighquqaq 21 ulunun whani: 
www.eac.gov/voters/national-mail- voter-
registration-form. 

Aapsaghqalgukuvek nakmikillghem 
pinganeng, Aapnaken negpek 
nakmikillghan qepghaghtenga.  

State-emllu nemllu nakmikillghem 
qepghaghtengi neghyunalleghpigagut 
ungipalget nakmikilleghmun. Negpek 
nakmikillghem qepghaghtengita 
peqiggnayaghaat ilatelleghpek natetulnga 
ama ungipinnayaghaten nanillu qakunllu 
nakmikinayaquten. Negpek nakmikillghem 
qepghaghtengan ama tuunayaghaten 
peghqigsaasimeng nakmikusimeng 
nalighemng ilanganeng ungipameng nakut 
piyaghqatlu sangwaat 
nakmikusimennaqutangi.  

Nakmikilleq gginasaghlluku 

Nakmikiyaghvagilgavek, 
naalkaghlluku nani 
nakmikivigkan enkaam  
qakun qelpannaqutangi 
esghaqaghluki state-egpeni. 

Nakmikiyaquvek, iteghyaghqaguten 
nakmikivigem qepghaghtengakun 
esghaghlleqegkanga nakmikiyaqleguten.  
Ilangitni states-eni kavemeneng ayuqelghiimeng 
igaqegkameng ID-meng kelguvikiyaghqagut 
tuunvagilgaten nakmusimeng. 

Nakmikilleq tuyuqayugkun 

State-egpegun 
ayuquq, 
nakmikusingyaghnga
aghpek tuyughluku. 

Esghaqaghluku nem nakmikillghan 
qepghaghtengakun naten 
allgeghutelleghqaghpeneng nakmikusimeng 
tuyughluku, qakunllu naveklu aglaatelleghqan 
nakmikusin. 

Kayutengyaghngaaghpeklu nakmikikuvek. 
Qamaglluteng nakmikistet 
nakmikiyaghngaaghemng piyaqniilnguuk 
nakmikusik atuqlukek, enkaam ilangi 
nalighneghet tuuniyaqleguut nakmikusimeng 
ama ilangitneng samsugneng ulungistun 
Laluramkestun allaneng. 

Nakmikiyaqleguzinga? 
 

Sanayaghsinga 
nakmikinalunga? 

 

Salleqsinga 
nakmikiyaquma? 

http://www.vote.gov/
http://eac.gov/vote
http://www.vote.gov/
https://www.eac.gov/voters/national-mail-voter-registration-form
https://www.eac.gov/voters/national-mail-voter-registration-form


Iingunaghmeng nakmikistet 
kayutngunayaghtut itagnaghesqelluki, 
elqughaghutngasqelluki, ama 
kelenganiitesqelluki. Whaten 
kayusighinayaghtusi: 

Ilaten nakmikilleghmun 
piyaghqaaghtaghesnaquvek 

Nakmikistem ungipii iiwleng 
nutaghtaqluki. Ungipitqaghhnaken 
nakmikillghem qepghghtenga 
aatghen, address-en, nalighmeng 
party-gpek affiliation-nga 
allangughsiimakan. 

Peqigtaqluki alngunak ungipat 
nakmikimun ayuqelghiit 
ugpeqegkatgun.  

Enkaam, pinilleghpigaq kayutngulleghqan 
qepghaghtengulleghqan nakmikivigmi. 
Kestillghet kayutkaqiit uglaghyagllaget 
yugyagllaget elpetun ayuqelghiit 
qepghiisqelluki nemeggni. Tuqlughnaken 
negpek kestillghem qepghghtenga 
liinnaluten wata naten pilleghqameng 
qepghiisqelluten negpeni. Whani naalkigu 
state-egpek ungipaaneng: 
https://www.eac.gov/help-america-vote. 

Nakmiki 101 
Nakmikilleghmun ungipat 
nakmikisteghraghaghnun

 Naten  
    kayusighinayaghsinga? 

    U.S.-em Kestillghan Kayutangita Kelengakistengit  
633 3rd Street NW, Suite 200 | Washington, DC 20001  

www.eac.gov 

    U.S.-em Kestillghan Kayutangita Kelengakistengit  
633 3rd Street NW, Suite 200 | Washington, DC 20001  

www.eac.gov 

U.S.-em Kestistengita Kayutangita
Kelengakistengit kayusiitaqiit kestistem 
qepghaghtengit itagnaghtaghaghnaluku 
kestillghem itleghutellghillu kayusiitaqiitlu 

Amarakaghmiit ilalkiitesqeluki 
nakmikillghem igleghutellghi. 

